
MILLIY KIYIMLАRNI 
ZАMОNАVIY MАTERIАL 

VА KОNSTRUKSIYА BILАN 
UYG‘UNLАSHTIRISH

Yuldasheva Gulsanam Arken qizi
Toshkent to‘qimachilik va yengil sanoat instituti,

“Moda va dizayn” kafedrasi

Annotatsiya: Mazkur maqolada milliy kiyimlar dizaynini zamonaviy modalar yo‘nalishida qayta talqin etish, innovatsion 
materiallar va yangi texnologiyalar yordamida ularni funksional, estetik va ergonomik jihatdan takomillashtirish masalalari 
yoritilgan. Tadqiqotda milliy kiyim elementlarini saqlagan holda zamonaviy libos yaratishning konstruktiv va badiiy yon-
dashuvlari tahlil qilinadi.

Kalit so‘zlar: milliy kiyim, dizayn, konstruksiya, zamonaviy material, modifikatsiya, estetik uyg‘unlik, innovatsion tex-
nologiya.
Abstract: This article discusses the reinterpretation of national clothing design in the context of modern fashion and the 
functional, aesthetic and ergonomic improvement of garments through the use of innovative materials and new technol-
ogies. The study analyzes constructive and artistic approaches to creating modern clothing while preserving traditional 
national elements.

Key words: national clothing, design, construction, modern material, modification, aesthetic harmony, innovative tech-
nology.
Аннотация: В статье рассматриваются вопросы переосмысления дизайна национальной одежды в русле совре-
менной моды, а также её функционального, эстетического и эргономического совершенствования с использова-
нием инновационных материалов и новых технологий. В исследовании анализируются конструктивные и художе-
ственные подходы к созданию современной одежды при сохранении элементов национального костюма.

Ключевые слова: национальная одежда, дизайн, конструкция, современный материал, модификация, эстетиче-
ская гармония, инновационные технологии.

KIRISH
Milliy kiyimlar xalqning tarixiy taraqqiyoti, ijtimoiy hayoti, urf-odatlari, madaniy qadriyatlari va estetik qarash-

larini o‘zida mujassam etgan noyob madaniy boylik hisoblanadi. O‘zbekiston xalqlarining milliy kiyimlari o‘ziga 
xos shakl, rang, bezak, naqsh va konstruktiv yechimlari bilan ajralib turadi. Har bir mintaqaning iqlimi, turmush 
tarzi va etnik xususiyatlari milliy liboslarda o‘z ifodasini topgan. Masalan, Buxoro va Samarqand viloyatlarida 
zardo‘zi va atlas matolardan tayyorlangan ayollar liboslari, Farg‘ona vodiysida esa adras va beqasam matola
ridan tikilgan erkaklar va ayollar kiyimlari keng tarqalgan. Milliy kiyimlar orqali xalqning ruhiy dunyosi, estetik 
didi va hayot falsafasi namoyon bo‘ladi [1].

Bugungi globallashuv sharoitida milliy liboslar dizayni zamonaviy modalar yo‘nalishida yangicha talqin 
etilmoqda. Dunyo bo‘yicha etnomoda tendensiyalarining kuchayishi, milliy qadriyatlarga e’tiborning ortishi, 
shuningdek, yengil sanoat texnologiyalarining rivojlanishi bu yo‘nalishda yangi imkoniyatlar yaratmoqda. 
Zamonaviy materiallar – mikrotolali, nanostrukturali, havo o‘tkazuvchi, antibakterial va termoregulyatsion 
xususiyatlarga ega matolar – milliy kiyimlarga funksional va estetik yangilik olib kirmoqda. Bu esa liboslarning 
nafaqat tashqi ko‘rinishini, balki ularning qulaylik, mustahkamlik va ergonomik sifatlarini ham yaxshilaydi [2].

Zamonaviy dizaynerlar milliy kiyimlarning asosiy elementlarini saqlagan holda, yangi konstruksiyalar va 
texnologiyalar yordamida ularni zamonaviy hayot tarziga moslashtirmoqdalar. Masalan, an’anaviy atlas yoki 
adras matolarini zamonaviy tolalar bilan kombinatsiya qilish, raqamli naqsh bosma (digital print) texnologiyala
ridan foydalanish yoki minimalistik siluetlarda milliy bezaklarni aks ettirish – bu milliylik va zamonaviylik uyg‘un-
ligining namunasi hisoblanadi. Shuningdek, qayta ishlangan tolalardan tayyorlangan ekologik toza matolardan 
foydalanish barqaror moda tamoyillariga mos yechim sanaladi.

Milliy kiyimlarni zamonaviy material va konstruksiyalar bilan uyg‘unlashtirishning asosiy maqsadi – milliy 
madaniy merosni saqlab qolgan holda, uni zamonaviy jamiyat estetikasi va funksional talablari bilan moslash
tirishdir. Bu yo‘nalish, bir tomondan, milliy o‘zlikni asrash, xalq amaliy san’ati an’analarini rivojlantirishga xizmat 
qilsa, ikkinchi tomondan, O‘zbekistonning moda industriyasini jahon darajasiga olib chiqish imkonini beradi. 
Shu jihatdan, milliy kiyimlarni zamonaviy yondashuvlar bilan uyg‘unlashtirish – bu nafaqat san’at, balki ilmiy, 
texnologik va iqtisodiy ahamiyatga ega dolzarb masaladir [1], [2].

MAVZUGA OID ADABIYOTLAR SHARHI 
Milliy kiyimlarni zamonaviy material va konstruksiya bilan uyg‘unlashtirish masalasi dizayn, moda texnologi-

yasi va madaniyatshunoslik kesishgan nuqtada shakllanayotgan ko‘p yo‘nalishli ilmiy muammo hisoblanadi. Bu 
sohada olib borilgan ilmiy tadqiqotlar shuni ko‘rsatadiki, milliy liboslarni qayta talqin etish nafaqat estetik, balki 
sotsiokultural, texnologik va iqtisodiy omillar bilan chambarchas bog‘liqdir.

O‘zbekiston olimalaridan M. Xolmatova o‘zining “Milliy kiyim dizayni va zamonaviy moda yo‘nalishlari” 
asarida milliy liboslarning badiiy xususiyatlarini, konstruktiv tuzilishini va zamonaviy dizayn jarayonidagi 
o‘rnini batafsil tahlil qiladi [1]. Muallifning fikricha, milliy kiyimlarda rang, shakl va bezak uyg‘unligi xalqning 
estetik idealini ifodalaydi. Shu bois zamonaviy dizayner milliylikni saqlab qolgan holda libosning funksional va 
ergonomik tomonlarini takomillashtirishi zarur. Xolmatova an’anaviy kiyimlar, masalan, chopon, ko‘ylak, belbog‘ 
kabi elementlarda konstruktiv soddalikni, ammo dekorativ boylikni saqlashni muhim deb biladi. U, shuningdek, 
milliy matolar – atlas, adras, beqasam –ni yangi to‘qimachilik texnologiyalari bilan uyg‘unlashtirishning ilmiy 
asoslarini yoritadi.

Yevropa va Osiyo davlatlarida olib borilgan tadqiqotlar ham milliy kiyimlarni modernizatsiya qilishda inno
vatsion texnologiyalar muhim rol o‘ynashini ko‘rsatmoqda. UNESCO nashr etgan “Traditional Dress and Cultural 
Heritage: Preservation and Modernization” nomli hisobotda milliy liboslarni saqlash va ularni zamonaviy moda 
sanoatida qo‘llashning global tajribalari keltiriladi [2]. Xususan, Yaponiya kimono dizaynini zamonaviy materi-
allarda qayta yaratish, Hindiston sariysida ekologik bo‘yoqlardan foydalanish, Turkiya va O‘zbekiston dizay
nerlarining etno-moda loyihalari misol tariqasida yoritilgan. Ushbu tadqiqotda ta’kidlanishicha, milliy kiyimni 
zamonaviylashtirishda asosiy prinsip – madaniy identifikatsiyani saqlash va texnologik moslashuvni ta’min-
lashdir.

Qodirova N. o‘zining “Ethno-Modern Trends in Uzbek Fashion Design” maqolasida zamonaviy o‘zbek 
modasining shakllanishida milliy motivlarning o‘rni va ularning global moda industriyasiga ta’sirini tahlil etadi [3]. 
Muallif fikricha, bugungi kunda O‘zbekiston dizaynerlari milliy liboslarda minimalizm, futurizm, ekologik dizayn 
va gender neytrallik kabi zamonaviy yo‘nalishlarni milliy ruh bilan uyg‘unlashtirishga intilmoqdalar. U milliy 
naqshlarning raqamli dizaynda (digital embroidery, 3D printing) qayta ishlanishi, shuningdek, mato tarkibida 
sun’iy va tabiiy tolalarni birlashtirish texnologiyalari dizaynerlarga katta ijodiy imkoniyatlar berishini ta’kidlaydi.

Shuningdek, O‘zbekiston yengil sanoat sohasida olib borilayotgan davlat siyosati, xususan, Prezident 
qarorlarida milliy to‘qimachilik mahsulotlarini eksportga yo‘naltirish, ekologik va innovatsion ishlab chiqarish 
tizimlarini joriy etish vazifalari belgilab berilgan [1]. Bu esa milliy kiyim dizaynini modernizatsiya qilish uchun 
iqtisodiy va texnik asos yaratadi.

TАDQIQОT METОDОLОGIYАSI
Ushbu tadqiqotda milliy kiyimlarni zamonaviy material va konstruksiya bilan uyg‘unlashtirish masalasi 

taqqoslash, tahlil va sintez metodlari orqali o‘rganildi. Ish jarayonida mavjud ilmiy adabiyotlar, dizayn namunalar 
va moda yo‘nalishlari nazariy tahlil asosida ko‘rib chiqildi. Shuningdek, milliy libos dizaynini modernizatsiya 
qilishda qo‘llanilayotgan innovatsion texnologiyalar va materiallar tajribaviy kuzatish orqali baholandi.

TАHLIL VА NАTIJLАR
Kiyim tikishda turli-tuman bezak materiallaridan, kashtalardan foydalaniladi. Kiyim inson yaratgan turar joy 

kabi eng qadimgi ixtirolardan bo‘lib, so‘nggi paleolit davridayoq mavjud bo‘lgan.
Kiyim geografik muhit, xo‘jalik shakli, ijtimoiy munosabatlar, madaniyat, etnik qatlamlar va boshqalarga 

bog‘liq holda taraqqiy etgan.
Paleolit davri yodgorliklari orasida terini ishlaydigan tosh va tikadigan suyak ignalar topilgan.
Kiyim uchun matodan tashqari barglar, o‘tlar, daraxt po‘stloqlari ham xom ashyo vazifasini o‘tagan.
Estetik xususiyatlarga ega dastlabki kiyim Qadimgi Misr kiyimlaridir. Qadimgi Misrda erkaklar (bellariga 

mato yoki teri bog‘lagan) va ayollar (bog‘chali to‘g‘ri ko‘ylak) kiyimlarida burma (drapirovka)lar qo‘llanilgan; 
keyinroq nozik mato ishlab chiqarishga erishilgach, plissirovka keng tarqalgan. Turli rangdagi nozik matodan 
tayyorlanib, kashtalar bilan bezatilgan kiyimlarni odatda hukmron tabaqa vakillari kiygan, qullar dag‘al mato 

yoki teridan tayyorlangan kiyim kiygan. Qadimgi ossuriyaliklarda uzun ko‘ylak va hoshiyali yopinchik rasm 
bo‘lgan. Yunonlar xiton (yengsiz ko‘ylak), tunika (kalta yengli ko‘ylak), gimatiy (yopinchik) kiyishgan. Bu kiyimlar 
inson qiyofasiga ulug‘vor soddalik baxsh etgan, tana egiluvchanligini ko‘rsatgan (ular asosan oq jun va kanop 
matolardan tayyorlangan), to‘g‘nog‘ich, belbog‘ va boshqalar bilan boyitilgan. Oyoq kiyim vazifasini boldirni 
o‘rab turadigan tasmalil shippaklar bajargan [4].

Qadimgi Rim kiyimi ham yunonlarniki kabi burmali bo‘lgan. XIV–XVI asrlarda G‘arbiy Yevropada 
chizmachilik ilmining taraqqiyoti hozirgacha mavjud bo‘lgan andazalarning barcha turlarini yaratish imkonini 
berdi, matolarning nafisligi va iplarning joylashishi bichishni mukammallashtirdi. Bu yutuqlar kiyimni aniq 
loyihalash va qomatga mos nafis kiyimning paydo bo‘lishida muhim ahamiyatga ega bo‘ldi.

1-rasm: Milliy liboslarda ko‘ylak va uning turlari

Shunday qilib, o‘zbek milliy ko‘ylaklarini ko‘rib chiqqani-
mizda, u o‘zining sipoligi, ko‘rkamligi, qulayligi va hammabopligi 
bilan ajralib turadi. Milliy ko‘ylaklar zamonaviy modaga muvofiq 
tarzda rivojlanib bormoqda. Etagi yaxlit, yuqori qismi koketkali 
ko‘ylak milliylik ramzi bo‘lgani uchungina emas, balki asosiy iqlim 
xususiyatlariga, atrof-muhitga va turmush tarziga to‘g‘ri keladigan 
ratsional shakllar, bichimlar bir necha asrlardan beri saralanib 
kelgani uchun saqlanib qolgan.

Ayollar ko‘ylagidagi yorqin ranglar mutanosibligi o‘lkamiz 
tabiatiga monand tushgan bo‘lib, shaklining erkinligi va bemalol 
tushib turishi jazirama quruq iqlim sharoitiga mos keladi, chunki 
bunda kiyim tagi qatlamida havoning tabiiy ventilyatsiyasi mavjud 
bo‘ladi. Shu bilan birga, o‘zbekcha milliy ko‘ylaklarning badanga 
bevosita tegib turadigan qismi – koketkaning astari (toqisi) odatda 
ip gazlamalardan tikiladi, bu esa ko‘ylakni sun’iy gazlamalardan 
ham tikish imkoniyatini beradi.

Bu libosda o‘zbek milliy kiyimlarining an’anaviy shakli – 
keng yengli, beldan qirqilgan ko‘ylak asos qilib olingan, biroq u 
zamonaviy atlas matosining yangi texnologik turlari yordamida 
tikilgan. Mato tarkibida tabiiy ipak va elastan aralashmasi bo‘lib, 
bu libosga yengillik va moslashuvchanlik beradi.

Bunday material libosning ergonomikasini yaxshilaydi 
va zamonaviy kiyim standartlariga mos ravishda qulay kiyil-
ishini ta’minlaydi. Shu tarzda an’anaviy “atlas” libos zamonaviy 
modaning funksional talablari bilan uyg‘unlashgan.

2-rasm: Zamonaviy atlas va adras 
matosidan tayyorlangan milliy libos



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

880

2025-yil, noyabr, 11-son

Ayollar ko‘ylagidagi yorqin ranglar mutanosibligi o‘lkamiz tabiatiga monand tushgan bo‘lib, shaklining 
erkinligi va bemalol tushib turishi jazirama quruq iqlim sharoitiga mos keladi. Bunda kiyim tagidagi havo 
qatlamida tabiiy ventilyatsiya ta’minlanadi. Shu bilan birga, o‘zbekcha milliy ko‘ylaklarning badanga bevosita 
tegib turadigan qismi – koketkaning astari odatda ip gazlamalardan tikiladi, bu esa ko‘ylakni sun’iy gazlama-
lardan ham tayyorlash imkonini beradi.

Koketkalarning uzunligi va shakli (oval, to‘g‘ri to‘rtburchak, burchakli, murakkab), ko‘ylak uzunligi va shakli 
(to‘g‘ri to‘rtburchak va trapetsiyasimon), shakl hosil qilish usullari (burmalar, taxlamalar, plisse, gofre, qiya bichiq, 
klyosh, qiyiq bo‘laklar), yeng uzunligi, shakli va bichimi (o‘tqazma, reglan, yaxlit bichilgan) o‘zgarib bormoqda. 
Yoqa turlari (inglizcha klassik, sholsimon, tik, qaytarma, yaxlit bichilgan va hokazo) va yoqa o‘mizining shakllari 
nihoyatda ko‘p xilma-xil [2].

Ko‘ylakning bo‘yi, ya’ni koketkadan pastki qismi to‘g‘ri enlardan tikilishi sababli gazlamaning gullari 
ko‘ylakda butunligicha saqlanadi va ko‘ylak chiroyli chiqadi. Ko‘krak burmali to‘g‘ri ko‘ylak to‘la xotin-qizlarga 
ham, ozg‘in va nozik gavdali xotin-qizlarga ham yarashadi. Ishlatiladigan dekorativ bezak turlari ham turli-
tuman: kashta, qo‘yma burma, kant va boshqalar (2-rasm).

Xonatlasdan tikilgan liboslar ustida o‘tkazilgan tadqiqotlarning ko‘rsatishicha, undagi raportning kattaligi, 
rasmlarning aniq-ravshanligi va qat’iyligi bu kiyimni ko‘p bo‘laklardan tikishga imkon bermaydi; uning shakli 
aniq, to‘g‘ri to‘rtburchakka yaqin bo‘lishi kerak.

XULОSА VА TAKLIFLAR
Milliy kiyimlarni zamonaviy material va konstruksiya bilan uyg‘unlashtirish – bu nafaqat moda yo‘nalishidagi 

yangilik, balki xalqning madaniy merosini saqlash va uni global dizayn maydoniga olib chiqishning samarali 
yo‘lidir. Tadqiqot davomida aniqlanishicha, an’anaviy o‘zbek kiyimlari o‘zining bezak, rang va shakl uyg‘unligi 
bilan jahon modasida alohida estetik qadriyatga ega. Shu bilan birga, ularni zamonaviy texnologiyalar, ekologik 
materiallar va funksional konstruksiyalar bilan uyg‘unlashtirish liboslarning amaliy va estetik qiymatini yanada 
oshiradi.

Natijalar shuni ko‘rsatadiki, milliy libos dizaynida innovatsion yondashuvlar – raqamli naqslash, ekologik 
to‘qimachilik, ergonomik shakllar va yangi tola turlarini qo‘llash orqali nafaqat milliylikni saqlash, balki uni 
zamonaviylashtirish ham mumkin. Shu asosda O‘zbekistonning milliy kiyim madaniyatini yangi bosqichga 
olib chiqish, etno-modern yo‘nalishdagi kolleksiyalar yaratish va xalqaro modalararo muloqotda milliy brendni 
shakllantirish imkoniyatlari kengaymoqda.

Umuman olganda, milliy kiyimlarning zamonaviy material va konstruksiya bilan uyg‘unlashtirilishi – madaniy 
merosni asrab-avaylash, estetik yangilanish va iqtisodiy rivojlanishning uzviy uyg‘unlashgan jarayonidir.

Foydalanilgan adabiyotlar ro‘yxati:
1.	 Xolmatova, M. Milliy kiyim dizayni va zamonaviy moda yo‘nalishlari. – Toshkent: San’at, 2022. – 156 b.
2.	 UNESCO. Traditional Dress and Cultural Heritage: Preservation and Modernization. – Paris: UNESCO Publishing, 

2020. – 84 p.
3.	 Otamurodov Otaxon Berdiyevich (2022). Kiyim turlari va ularning kelib chiqishi haqida. Talqin va tadqiqotlar ilmiy-

uslubiy jurnali, 1(13), 164–166.
4.	 Rahimova, S. M., Karimova, M. M. Bichish-tikish asoslari. – Toshkent: “Davr Press”, 2008.
5.	 Kasbiy fanlar metodikasi. Ma’naviy-ma’rifiy ilmiy nashr, 2018-yil 4-aprel, 4-son.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

411

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

2025. №11

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


